
Jechi armaan olitti ilaalle xalayaa beekaan beekamaan Hasan
Al-Basrii jedhamanu ajajaa mu’umintootaa fi khaliifaa
shanaffaa kan ta’e Umar ibnu Abdul’aziiziif bara inni aangoo
ajajaa mu’'umintootaa’ ta'uu keessa argate sana kan isaan

barreessanidha.Fuul-duratti ni ilaalla.

Gabaabinumatti bulchiinsa gaarii uumuuf bulchaan akkamii
akka barbaachisu xalayaa Hasan Al-Basriin Umariif
barreessan kana irraa hubachuu dandeenya.

Mata-duree bulchaa fi bulchiinsa gaariitiin wal-qabatee
kitaaboleen hedduun afaan adda addaa,bifoota adda addaa
fi akkasumas qaamota adda addaatiin qophaa’anii gabaa
irratti dhihaatanii ni mul’atu.

Dubbistoonni akka hubatanuu fi akkasumas dhimmoota
tokko tokkoon wal-qabatee maqaan ittiin ibsamu bifa adda

addaatiin ta’uutu mala. Fakkeenyaaf;-
bulchiinsa,geggeessummaa,itti ~ gaafatamummaa,... fi
kanneen biroos ni jiraatu.

Haa ta’u malee walumaa galatti mata-duree kana
jalattibiyyoota hedduu keessatti qaamonni mootummaallee
barreeffamoota hedduu qopheessuun yeroo bifa gurgurtaa fi
tolaatiin hawaasaaf gumaachan ni mul’atu.

Mata-duree kana keessatti qaama mootummaa fi miti-
mootummaa,amantaalee,sabaa fi kanneen biroollee 0soo hin

5 Namoota Rabbitti amanan.

hanbisin qaama hunda kan ilaallatu waan ta’'eef jaal’ataniis
ta’e 0s00 hin jaallatin,beekaniis ta’ee 0soo hin beekin
dirgama namni martuu dhimma kana keessatti of arga.

Gababni isaas akkuma dura dubbanne barbaachisummaa
bulchiinsaa keessatti namni mormii qabu waan hin jirreef

bulchiinsa barbaadu sanaaf bulchiinsa gaarii akka ta'u
barbaaduun isaa dhugaa shakkii hin qabne.

Kanaafuu nutis mee hanga itti seensaatiif dhimma

bulchiinsaatiin wal qabatee waa tokko lama jennee
dabarfanna.

Bulchiinsa
Bulchiinsa ilaalchisee kitaabonni biyya keessaa baay’'inaan
jiraachuu baatanus kitaabonni biyya alaa hedduun hiikolii
adda addaa kennaniiru. Kanumaafi “John c¢. Maxwell”
barreessaan jedhamu kitaaba isaa “leadership 101” jedhamu
keessatti bulchiinsi ykn itti gaafatamummaan hiikolii 800-850
ni gabaatu jedhee kan inni kaa’eef.

Eeyyen tarii hanganaa olis qabaachuu isaatu mala.Jarreen

sana keessaa mee hiika barreessitoonni bujchiinsa ykn itti
gaafatamummaadhaaf kennan keessaa hanga ta’e haa ilaallu.

Bulchiinsi; - e

basfs BN e el nnninnted wat g e,
o Imaanaadha. cras g rnd el ™ aredng
o Tajaajila dhuunfaa osoo hin taane ummata
tajaajiluudha.

o Furmaata rakkoo har’aa fi balbala abdii boriiti.

. Sabaaf dhaabbachuudha.

5 Kutannoodha.

. Yaada bal’aa fi garaa bal’aa qabaachuudha.

® Caalanii argamuudha.

e  Mul'ata dhalootaaf ta’anii galma milkii jaraa itti
agarsiisuudha.

s Dhiibbaa geessisuudha.

" Gocha namoonni gochuuf fedhii fi abdii hin qabne
tokko keessatti akka jarri gocha sana raawwatanuu fi gochuu
jaraa sanaafis akka hin gaabbine gochuu dha.

® Taatewwan bita galeeyyii ta'an qabaa jaraa itti
beekuudha.

Fi kanneen biroos hiika hedduu ni qabaatu.

Bulchiinsi tokko bulchiinsa lubbu qabeessa(gaarii/bulchiinsa
dhugaa) ta'uuf qaamolee gurguddoo afur qabaachuun

dirqama.
1) Karoora

Bulchaa bulchiinsa sanaas ta'ee hordoftoonnis yeroo
bulchiinsa sana hundeessanu karooraa fi kaayyoo galmaan
ga'uuf kaayyatan kan yeroo gabaabaa fi yeroo dheeraa ni
qabaatu. Ta'uu baannaan bulchiinsi karoora mataa isaa hin
gabne “bulchiinsa” hin jedhamu.

2) Buichaa

Karoora bulchiinsichi karoorse sana jalqabsiisuufis ta’ee
galmaan ga'uuf dirgama bulchaa of wareegee, qormaatota
hedduu dandamatee, hordoftootaaf abdii ta’ee bulchiinsicha
fuul-duratti deemsisu isa barbaachisa. Yoo hin taane akkuma
armaan olitti dubbanne bulchiinsichi hiika guutuu hin
gabaatu jechuudha.

3) Hordoftoota

Bulchiinsa hundeeffame sana keessatti bulchaa sana utubuun
maddii isaa dhaabbatanii karoora bulchiinsichi baase
bulchaa kaayyatan sana waliin ta'uun kan fuulduratti
tarkaanfachiisan hordoftoota ykn utubdoota barbaachisa.

4) Adeemsa bulchiinsichaa

Karoora ba’e irratti hundaa’uun bulchaa fi hordoftoonni
waliin ta'uun karooricha galmaan ga'uuf bulchiinsichi
adeemsa mataa isaa qabaachuu gaba. Qaamota armaan olitti
waamne afran keessaa tokko ni hirata taanaan tarii
bulchiinsichi hiika hin qabaatu. Hiika yoo qabaates hiika
guutuu qabaachuu hin danda’u.

Bulchiinsa (itti gaafatamummaa) ija Islaamaatiin.

Kana malees bulchiinsaan wal-qabatee ilaalca Islaamni qabu
gabaabsinee haa ilaallu.

